ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՏԵՂԵԿԱՆՔ

«Անկախ պետությունների համագործակցության մասնակից պետություններում զինված ուժերի կապի համատեղ (միացյալ) համակարգի մասին» համաձայնագրի կնքման նպատակահարմարության վերաբերյալ 

Համաձայնագրի նախագիծը մշակվել է` ելնելով ԱՊՀ մասնակից պետությունների զինված ուժերում կառավարման` որպես կարևորագույն տեխնիկական հիմքը կազմող կապի համակարգի, երաշխավորված և արդյունավետ գործակցության ապահովման ջանքերի միավորման անհրաժեշտությունից: 


Փաստաթուղթը նախատեսում է ԱՊՀ մասնակից պետությունների զինված ուժերի միջև համագործակցության զարգացման նպատակներով Կողմերի կողմից ստեղծել ԱՊՀ մասնակից պետությունների զինված ուժերի կապի համատեղ (միացյալ) համակարգ: 
Համաձայնագրի կնքումը թույլ կտա սահմանել ԱՊՀ մասնակից պետությունների զինված ուժերի համատեղ (միացյալ) կապի համակարգի զարգացման և կատարելագործման համար ընդհանուր տեսակետներ, մոտեցումներ: 

Դիտարկվող Համաձայնագրի իրագործման ուղղությամբ գործունեության լիազորված մարմիններ են համարվում ԱՊՀ մասնակից պետությունների պաշտպանության նախարարությունները (պաշտպանական գերատեսչությունները): 
Համաձայնագրի նախագծի դրույթներին համապատասխան կապի համատեղ (միացյալ) համակարգի գործառնության և զարգացման ապահովման շահերի հետ կապված ծառայությունների մատուցումը և աշխատանքների կատարումը, կապի ռազմական տեխնիկայի (գույքի) մատակարարումը, կապի ռազմական տեխնիկայի նորոգումն իրականացվում են Կողմերի երկկողմ միջազգային պայմանագրերի համաձայն:
Կապի համատեղ (միացյալ) համակարգի զորքերի (ուժերի) համար զինվորական մասնագետների ուսուցումն իրականացվում է Կողմերի երկկողմ համաձայնագրերով:

Կողմերն իրականացնում են կապի համատեղ (միացյալ) համակարգի ազգային համակարգի (սեգմենտի) զարգացման ֆինանսավորումը և Կապի համատեղ (միացյալ) համակարգի համատեղ միջոցառումների ապահովումը: 

Կապի համատեղ (միացյալ) համակարգի զարգացման և դրա մարմինների գործունեության ֆինանսավորման կարգը սահմանում է ԱՊՀ կառավարության ղեկավարների խորհուրդը:
Համաձայնագրի իրագործման նպատակներով լիազորված մարմինները, փոխադարձ շահերից ելնելով, կարող են փոխանակվել տեղեկատվությամբ: 
Տեղեկատվության փոխանցումն ու պաշտպանությունն իրականացվում են Համաձայնագրի մասնակից պետությունների ազգային օրենսդրություններին համապատասխան: 

Դիտարկվող Համաձայնագրի կնքումը բխում է Հայաստանի Հանրապետության շահերից և ԱՊՀ մասնակից պետությունների զինված ուժերի կապի համատեղ (միացյալ) համակարգի զարգացման և կատարելագործման համար ընդհանուր տեսակետների սահմանումից զատ, ՀՀ ԶՈՒ կապի համակարգին հնարավորություն կընձեռնի ազգային զինված ուժերն առաջնահերթ կահավորել կապի ժամանակակից ռազմական տեխնիկայով (սարքավորումներով): 

Հաշվի առնելով վերոնշյալը՝ ՀՀ պաշտպանության նախարարությունը նպատակահարմար է համարում սկսել «Անկախ պետությունների համագործակցության մասնակից պետություններում զինված ուժերի կապի համատեղ (միացյալ) համակարգի մասին» համաձայնագրի կնքումը:


ՀՀ պաշտպանության նախարար

